
истя жо общесоюзной значениянь торговой предприятиятнень лангсо управлениясь;

н) транспортонть ды связенть лангсо управлениясь;

о) ярмаконь ды кредитной системанть лангсо руководствась;

п) государственной страхованиянь организовамось;

р) заемтнэнь заключениясь ды представлениясь;

с) землепользованиянь, истя жо недратнесэ, виртнесэ ды ведтнесэ пользованиянь основной началатнень аравтомась;

т) просвещениянь ды здравоохранениянь тевсэ основной началатнень аравтомась;

у) народно-хозяйственной учетонь единой системань организовамось;

ф) трудонь кувалт законодательствань основатнень аравтомась;

х) судоустройствадо ды судопроизводствадо законодательствась; уголовной ды гражданской кодекстнэ;

ц) союзной гражданствадо законтнэ; иностранецтнэнь праватнеде законтнэ;

ч) амнистиядо общесоюзной акттнэнь нолдамось.

15 СТАТЬЯ. Союзной республикатнень суверенитетэсь ограниченной ансяк пределтнэсэ, конат невтезь СССР-нь Конституциянь 14 статьясонть. Неть пределтнэде башка эрьва Союзной республикась государственной властенть ютавты тевс самостоятельна. СССР-сь вансты союзной республикатнень суверенной праваст.

16 СТАТЬЯ. Эрьва Союзной республиканть ули эсинзэ Конституциязо, кона лови республиканть особенностензэ ды теезь СССР-нь Конституциянть марто полной соответствиясо.

